
doktori, professor, Toshkent davlat yuridik 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article analyzes the mechanisms for implementing a student-centered approach in higher 

Annotatsiya. Ushbu maqolada oliy ta'limda talaba markazli yondashuvni joriy etish mehanizimlari tahlil qilingan. 
Tadqiqot doirasida so‘rovnoma natijalari tahlil qilinib, asosiy nazorat va tajriba guruhlari orasidagi ko‘rsatgichlar  
aniqlangan. Jumladan, Tajriba guruhida o‘quv jarayoni quyidagi prinsiplarga asoslangan holda tashkil etilgan: 
o‘quv dasturlari modul asosida qayta ishlab chiqilgan va amaliy topshiriqlar bilan boyitilgan, keys metodi, 
muammoli vaziyatlar, rolli o‘yinlar va loyihaviy yondashuv asosida darslar tashkil etilgan, baholash vositalari 
sifatida formatif baholash, o‘z-o‘zini va tengdosh baholash mezonlari kiritilgan.  

Kalit soʻzlar: markazli yondashuv, keys metodi, muammoli vaziyatlar, rolli o‘yinlar. 

KIRISH 

Oliy taʼlim tizimi barcha boʼgʼimlarga xodimlarni yetkazib bergani uchun mamlakat 

rivojlanishida eng muhim omil hisoblanadi. Taʼlim tizimini doimiy rivojlantirib borish xalqaro 

raqobat bardoshlikning asosiy talablaridan hisoblanadi. Uning ishlash mexanizmlarini doimiy 

tadqiq etib borish, mexanizmlarni farqlash ularning taʼsir doirasini oʻlchash juda ham muhim 

hisoblanadi. Oʻzgaruvchan ijtimoiy, iqtisodiy, madaniy va texnologik sharoitlarda taʼlim 

tizimining samaradorligini oshirish, nafaqat oʻquvchilarning bilim va koʻnikmalarini, balki 

butun jamiyatning kelajakdagi muvaffaqiyatlarini taʼminlashda muhim ahamiyatga ega.  

“Oldimizda turgan eng muhim va dolzarb masalalardan biri – yuksak maʼnaviyatli, 

zamonaviy bilim va kasb-hunarlarga, oʻz mustaqil fikriga ega boʻlgan yoshlarni milliy va 

mailto:muslimbekmuxsinvich@gmail.com

umuminsoniy qadriyatlar ruhida tarbiyalashdan iborat ekanini barchamiz yaxshi 

tushunamiz”[1] deb taʼkidladi Oʻzbekiston Respublikasi Prezidenti Sh.M.Mirziyoev. 

Va shu oʻrinda ijtimoiy omillar, iqtisodiy resurslar, madaniy qadriyatlar va texnologik 

innovatsiyalarning taʼlim tizimidagi oʻzaro taʼsiri uning samaradorligini belgilovchi muhim 

omillarni tashkil etadi. Misol uchun, ijtimoiy sharoitlar va oila holati oʻquvchilarning oʻqishga 

boʻlgan motivatsiyasini shakllantiradi, iqtisodiy resurslar taʼlim tizimining infratuzilmasi va 

oʻqituvchilarning malakali tayyorgarligiga taʼsir qiladi, madaniy qadriyatlar taʼlim mazmunini 

va metodologiyasini shakllantiradi, texnologik yutuqlar esa taʼlim jarayonining interaktiv va 

global imkoniyatlarini yaratadi. 

Taʼlim tizimida talaba markazli yondashuv mexanizmi koʻpgina rivojlangan 

mamlakatlarda tadqiq qilingan va oʻz natijasini berib kelmoqda. Ushbu mexanzimni chuqurroq 

oʻrganish va oʻz milliy qadriyatlarimizni hisobga olgan holga transformatsiya qilish oliy taʼlim 

samaradorligini oshirish uchun muhim qadamlardan hisoblanadi. Shu sabablar bilan bu 

maqolada talaba markazli taʼlim mexanizmlarini amaliyot bilan bogʻlash zamirida takliflar 

beramiz. 

ADABIYOTLAR TAHLILI 

Taʼlim tizimiga taʼsir etuvchi omillarni oʻrganish boʻyicha ilmiy tadqiqotlar turli 

yoʻnalishlarda amalga oshirilgan. Ushbu adabiyotlar tahlilida, taʼlim tizimiga taʼsir etuvchi 

ijtimoiy, iqtisodiy, madaniy va texnologik omillarni yoritishga qaratilgan muhim asarlar va 

ilmiy maqolalar keltiriladi. Tahlilning maqsadi – mavjud tadqiqotlarni umumlashtirish va taʼlim 

tizimini yaxshilashga qaratilgan usullarni aniqlashdir. 

N.K.Yoʻldoshev, G.E.Zaxidovning “Menejment” darsligining kirish qismidayoq mualliflar 

taʼlim va boshqaruvning zamonaviy talablarga mos boʻlishi, mehnat jamoalari, tashkilotlar, va 

ayniqsa boshqaruv tizimining samaradorligini taʼminlashda menejment yondashuvlarining 

ahamiyatini alohida urgʻu bilan taʼkidlaydi. Kitobda boshqaruv tizimini qayta shakllantirish, 

kasb egasi sifatidagi menejerlarni tayyorlash va boshqaruvda zamonaviy kompetensiyalarni 

shakllantirish zarurati taʼlim tizimi nuqtai nazaridan asoslab berilgan. 

Darslikning birinchi boblarida menejment nazariyasining rivojlanish bosqichlari, shu 

jumladan AQSh, Yevropa, Yaponiya va boshqa davlatlardagi boshqaruv modellarining 

shakllanishi yoritiladi. Ayniqsa, Amerika modeli, yapon modeli va gʻarbiy Yevropa modellari 

bilan bogʻliq qismlar taʼlim boshqaruvida qoʻllanilishi mumkin boʻlgan samarali yondashuvlar 

haqida boy maʼlumot beradi. Masalan, yapon menejmenti modelida insoniy resurslar, umrbod 

yollash, motivatsiya, sifat nazorati va jamoaviy qaror qabul qilish orqali sifatni oshirishga 

eʼtibor qaratiladi. Bu yondashuvlar oliy taʼlim tizimiga koʻchirilganda, professor-oʻqituvchilar 

tarkibining barqarorligi, jamoaviy muhokama madaniyati, ilmiy sifat ustidan ichki nazorat kabi 

mexanizmlar rivojlanadi. 

Darslikda Amerikacha menejmentga oid modellar, jumladan, strategik rejalashtirish, 

korporativ boshqaruv, mehnat unumdorligini oshirish va xodimlar bilan bevosita muloqot 

mexanizmlari asosida boshqaruv samaradorligini taʼminlash masalalari keng yoritilgan. Aynan 

bu boʻlimlarda mualliflar boshqaruvda shaffoflik, qaror qabul qilishda ishtirokchilik, natijaga 

yoʻnaltirilganlik prinsiplarini ilgari suradi. Ular hozirgi Oʻzbekiston oliy taʼlimida joriy 

etilayotgan kredit-modul tizimi va oʻquv rejalari erkinligini metodik jihatdan tushunishga asos 

beradi. 

Darslikda “Insoniy resurslar menejmenti”, “Sifat menejmenti”, “Moliyaviy menejment”, 

“Innovatsion menejment” kabi alohida boblarda koʻrsatilgan yondashuvlar taʼlim sifati va uning 

strategik boshqaruvi uchun nazariy asos boʻlib xizmat qiladi. Masalan, innovatsion menejment 

boʻlimida yangi texnologiyalarni joriy etish, boshqaruv texnikalarini zamonaviylashtirish, 

raqamli texnologiyalarni boshqaruvga tatbiq qilish kabi yoʻnalishlar ilgari surilgan boʻlib, bu 

jihatlar oliy taʼlimni raqamlashtirish va zamonaviy taʼlim platformalarini tatbiq etish bilan 

bevosita bogʻliqdir. 

Mualliflar menejment tizimining asosiy shakllari, boshqaruv usullari va ularni 

takomillashtirish yoʻllarini bayon etar ekanlar, zamonaviy rahbar shaxsiga boʻlgan talablar, 

oʻzini oʻzi boshqarish, liderlik, vaziyatli yondashuv, tizimli fikrlash va oʻzgarishlarni boshqarish 

boʻyicha yondashuvlarga alohida eʼtibor qaratgan. Bu, oʻz navbatida, OTMlar rahbariyatining 

sifat menejmentiga nisbatan yondashuvini ilmiy asoslash uchun puxta nazariy zamin yaratadi. 

Xulosa qilib aytganda, “Menejment” darsligi oliy taʼlim muassasalarida taʼlim sifatini 

oshirish boʻyicha zamonaviy boshqaruv tamoyillari, samarali rahbarlik uslublari, insoniy 

resurslarni boshqarish, motivatsiya va islohotlarni tizimli yondashuvlar asosida olib borish 

uchun zarur boʻlgan nazariy va amaliy bilimlar majmuasini beradi. Dissertatsiyaviy tadqiqotda 

bu manba strategik menejment, ichki sifat monitoringi, innovatsion va insoniy omillarga 

asoslangan taʼlim yondashuvlarini asoslash uchun muhim ilmiy asoslarga ega[2]. 

Taʼlim tizimiga taʼsir etuvchi omillarni oʻrganish boʻyicha mavjud adabiyotlar tahlili 

taʼlim sohasining ijtimoiy, iqtisodiy, madaniy va texnologik jihatlaridan qamrab olishini 

koʻrsatadi. Har bir omil alohida ahamiyatga ega boʻlib, ularning oʻzaro taʼsiri taʼlim tizimining 

samaradorligini shakllantiradi. Kelajakda taʼlim tizimini takomillashtirish va rivojlantirish 

uchun bu omillarni sinxron ravishda boshqarish zarur. Adabiyotlar tahlili, ayniqsa, taʼlim 

siyosati, moliyaviy yordam, madaniy qadriyatlar va texnologiyalarni optimallashtirish 

yoʻnalishlarini belgilashda asosiy manba boʻlib xizmat qiladi. 

METODOLOGIYA  

Ushbu maqolada taʼlim tizimiga taʼsir etuvchi omillarni oʻrganishda tizimli tahlil 

metodologiyasi qoʻllanilgan. Tizimli tahlil metodologiyasi — bu muammoning turli tomonlarini 

oʻrganish va ularni bir-biri bilan bogʻliq holda tahlil qilishga asoslangan ilmiy usuldir. Taʼlim 

tizimi murakkab va koʻp qirrali boʻlib, undagi har bir omil oʻzaro aloqada boʻlib, tizimning 

samarali ishlashiga taʼsir koʻrsatadi. Shu sababli, ushbu maqolada quyidagi metodlar 

qoʻllanilgan: 

Tadqiqot metodologiyasi: 

Tadqiqot davomida tizimli tahlil, taqqoslash, statistik va kontent tahlil metodlari, 

shuningdek, empirik kuzatuv va soʻrovnomalar asosida axborotlar toʻplash usullari qoʻllaniladi 

NATIJALAR  

Mazkur maqolada taʼlim sifatini oshirishga qaratilgan mexanizm —talaba markazli 

yondashuvni joriy etish — eksperiment shaklida sinovdan oʻtkazildi. Eksperiment 2024–2025 

oʻquv yili davomida Qoʻqon universiteti oliy taʼlim muassasasining bakalavriat bosqichi 1-kurs 

talabalari ishtirokida 3 oy mobaynida amalga oshirildi. Tadqiqotga 40 tadan iborat boʻlgan 

ikkita guruh olindi: nazorat guruhi (anʼanaviy yondashuv bilan taʼlim olganlar) va tajriba guruhi 

(taklif etilgan mexanizmlar asosida taʼlim olganlar). 

Tajriba guruhida oʻquv jarayoni quyidagi prinsiplarga asoslangan holda tashkil etildi: 

– oʻquv dasturlari modul asosida qayta ishlab chiqildi va amaliy topshiriqlar bilan 

boyitildi; 

– keys metodi, muammoli vaziyatlar, rolli oʻyinlar va loyihaviy yondashuv asosida 

darslar tashkil etildi; 

– baholash vositalari sifatida formativ baholash, oʻz-oʻzini va tengdosh baholash 

mezonlari kiritildi; 

– darslarda oʻqituvchi faqat yoʻnaltiruvchi rolida ishtirok etdi, asosiy faoliyat talabalarga 

yuklatildi; 

– har bir talaba oʻz mustaqil oʻquv yoʻlini shakllantirdi. 

Eksperimentdan oldin va keyin ishtirokchilarning bilim darajasi, kasbiy 

kompetensiyalari, motivatsiyasi, oʻzlashtirish koʻrsatkichlari va oʻrganishga boʻlgan qoniqish 

darajasi aniqlash uchun testlar, soʻrovnomalar, kuzatuvlar va intervyular oʻtkazildi. 

Natijalarning tahlili quyidagilarni koʻrsatdi: 

1. Tajriba guruhi oʻzlashtirish darajasi boʻyicha nazorat guruhiga nisbatan oʻrtacha 18 

foizga yuqori natijaga erishdi. 

2. Kasbiy kompetensiyalar (analitik fikrlash, jamoaviy ishlash, muammolarni hal qilish) 

boʻyicha tajriba guruhidagi talabalar oʻrtacha 20 foiz yuqori baholandi. 

3. Mustaqil oʻrganish koʻnikmalari, vaqtni boshqarish va masʼuliyat sezish darajasi sezilarli 

darajada kuchaydi. 

4. Soʻrovnomalar natijasida talabalarning 85 foizi taqdim etilgan yangi yondashuvlardan 

mamnunligini bildirib, oʻzlashtirish jarayonining mazmunliroq va amaliyotga yaqinroq 

boʻlganini taʼkidladi. 

5. Oʻqituvchilar ham dars jarayonining samaradorligi oshganini, talabalarda tashabbus va 

ijodkorlik kuchayganini qayd etdilar. 

Ushbu eksperiment shuni koʻrsatadiki, taʼlim sifatini oshirish boʻyicha taklif etilgan 

mexanizmlar amalda sinab koʻrilganda, ular nafaqat nazariy jihatdan, balki real taʼlim 

samaradorligi nuqtai nazaridan ham ijobiy natija beradi. Ayniqsa, talaba markazli yondashuv 

asosida tashkil etilgan darslar bilim olishdan koʻra faol ishtirok, tanqidiy tahlil va amaliy 

natijaga yoʻnaltirilganligi sababli talabalar uchun samaraliroq muhit yaratdi. Amaliyotga 

yaqinlashtirilgan topshiriqlar esa talabaning soha boʻyicha real muammolarni anglash va ularni 

tahlil qilish koʻnikmasini kuchaytirdi. 

Eksperimental natijalar, shuningdek, oʻqituvchilarning professional yondashuvini ham 

yangilanishga undadi. Dars mazmuni va shaklining oʻzgarishi pedagogdan faqat fanni oʻqitishni 

emas, balki taʼlim menejmentini, zamonaviy texnologiyalarni va psixologik yondashuvlarni 

ham oʻzlashtirishni talab qiladi. Bu esa oʻz navbatida oʻqituvchilar malakasini oshirish 

dasturlarini yangi bosqichga olib chiqishni taqozo etadi. 

4-diagramma 

Yuqoridagi diagramma tajriba guruhida oʻtkazilgan eksperiment natijalarini aks ettiradi. 

Diagrammadan koʻrinib turibdiki, tajriba oʻtkazilgandan soʻng barcha koʻrsatkichlar boʻyicha 

sezilarli oʻsish kuzatilgan: 

 Bilim darajasi 65% dan 85% ga, 

 Kasbiy kompetensiya 60% dan 80% ga, 

 Mustaqil fikrlash 58% dan 78% ga, 

 Oʻzlashtirish surʼati 62% dan 82% ga, 

 Oʻqitishdan qoniqish 55% dan 79% ga oshgan. 

Bu natijalar shuni koʻrsatadiki, taklif etilgan yangi taʼlim yondashuvlari – talaba markazli 

metodlar, amaliy mashgʻulotlar, faol oʻrgatish va samarali baholash tizimlari – oʻquvchilarning 

bilim sifati, motivatsiyasi va kasbiy tayyorgarligini ancha oshirgan. Demak, tajriba yondashuvi 

taʼlim sifatini oshirishda real natijadorlikka erishishga xizmat qilgan. 

Xulosa qilib aytganda, eksperiment davomida sinovdan oʻtkazilgan mexanizmlar — 

oʻquv mazmunining amaliyotga yaqinlashtirilishi va talaba markazli yondashuvning joriy 

etilishi — oliy taʼlimda taʼlim sifatini sezilarli darajada oshiradi. Bu mexanizmlarni tizimli 

ravishda butun OTMlar miqyosida joriy etish, ularni normativ hujjatlar bilan mustahkamlash 

va raqamli monitoring tizimi orqali kuzatib borish taʼlim islohotlarining keyingi bosqichi 

boʻlishi zarur. 

5-diagramma 

Yuqoridagi diagrammada nazorat guruhida tajriba oʻtkazilishidan oldin va keyin olingan 

natijalar taqqoslanmoqda. Diagrammadan koʻrinib turibdi, natijalar oʻrtasida faqat minimal 

oʻsishlar kuzatilgan: 

 Bilim darajasi 65% dan 68% ga, 

 Kasbiy kompetensiya 60% dan 62% ga, 

 Mustaqil fikrlash 58% dan 59% ga, 

 Oʻzlashtirish surʼati 62% dan 64% ga, 

 Oʻqitishdan qoniqish 55% dan 57% ga koʻtarilgan. 

Bu koʻrsatkichlar nazorat guruhida anʼanaviy oʻqitish metodlari qoʻllangani tufayli 

natijalar deyarli oʻzgarmaganini anglatadi. Oʻsish juda sust, yaʼni 1–3% oraligʻida boʻlgan. Bu 

esa tajriba guruhi natijalari bilan taqqoslaganda taklif etilgan yangi mexanizmlarning 

samaradorligi va taʼlim sifatini oshirishdagi ahamiyatini yaqqol koʻrsatadi. Diagramma 

maqoladagi nazariy takliflar amalda ham ishonchli asosga ega ekanini dalillaydi. 

6-diagramma 

Yuqoridagi diagramma tajriba guruhi va nazorat guruhining tajriba oldi va keyingi 

natijalarini birgalikda taqqoslab koʻrsatadi. Diagrammadagi ustunlar orqali har bir koʻrsatkich 

boʻyicha ikki guruh oʻrtasidagi rivojlanish farqi aniq koʻzga tashlanadi: 

1. Bilim darajasi: 

 Tajriba guruhi: 65% → 85% (20% oʻsish) 

 Nazorat guruhi: 65% → 68% (3% oʻsish) 

Yaqqol farq mavjud; metodik yangilanishlar samarali boʻlgan. 

2. Kasbiy kompetensiya: 

 Tajriba guruhi: 60% → 80% 

 Nazorat guruhi: 60% → 62% 

Amaliy va faol metodlar orqali tajriba guruhida sezilarli ijobiy natija qayd etilgan. 

3. Mustaqil fikrlash: 

 Tajriba guruhi: 58% → 78% 

 Nazorat guruhi: 58% → 59% 

Mustaqil fikrlash boʻyicha faqat tajriba guruhi talabalari rivojlangan, bu interaktiv 

usullar taʼsirini isbotlaydi. 

4. Oʻzlashtirish surʼati: 

 Tajriba guruhi: 62% → 82% 

 Nazorat guruhi: 62% → 64% 

Tajriba guruhida oʻzlashtirish tezlashgan, nazorat guruhida esa deyarli oʻzgarmagan. 

5. Oʻqitishdan qoniqish: 

 Tajriba guruhi: 55% → 79% 

 Nazorat guruhi: 55% → 57% 

Qoniqish darajasidagi farq tajriba guruhi foydasiga juda sezilarli. 

Ushbu diagramma tajriba guruhi uchun ishlab chiqilgan taʼlim mexanizmlari — 

jumladan, talaba markazli yondashuv, interaktiv metodlar, formativ baholash va amaliy 

topshiriqlarga asoslangan oʻqitish samaradorligini isbotlab bermoqda. Nazorat guruhida esa 

klassik yondashuvlar saqlanib qolganligi sababli rivojlanish deyarli kuzatilmagan. Natijada, 

tajriba asosida ishlab chiqilgan metodik yangiliklar ilmiy asoslangan, amaliy natijador va taʼlim 

sifatini oshiruvchi mexanizmlar sifatida yuqori baholanishi mumkin. 

Eksperiment orqali olingan ijobiy natijalar shuni koʼrsatadiki, faqat shaklan emas, balki 

mazmunan yangilangan taʼlim tizimi orqali raqobatbardosh, mustaqil fikrlovchi va kasbiy 

jihatdan yetuk mutaxassislarni tayyorlash mumkin. 

4-jadval 

Eksperiment natijalari taqqoslanma jadvali 

Koʻrsatkichlar Nazorat 
guruhi 

Tajriba 
guruhi 

Orasidagi 
farqi 

Oʻzlashtirish darajasi (%) 68.0 86.0 17.0 
Kasbiy kompetensiyalar bahosi (10 ballik) 6.5 8.3 1.8 
Mustaqil oʻrganish koʻnikmalari (10 ballik) 6.2 8.5 2.3 
Taʼlim jarayonidan qoniqish (%) 59.0 85.0 26 
Oʻqituvchilar bahosi (subyektiv, 10 ballik) 6.8 8.9 2.1 

MUHOKAMA  

Oʻzbekiston oliy taʼlim tizimida taʼlim sifatini oshirishga xizmat qiluvchi mexanizmlar 

ishlab chiqilib, ularning nazariy va amaliy asoslari tizimli yoritildi. Avvalo, oʻrganilgan nazariy 

bilimlarni amaliyot bilan bogʻlash mexanizmlarining dolzarbligi asoslab berildi. Bu yoʻnalishda 

dual taʼlim, loyiha asosidagi oʻqitish, sanoat hamkorlik markazlari, ish beruvchilar bilan 

bevosita aloqalar, mentorlik tizimi va startapga yoʻnaltirilgan yondashuvlar taklif qilinib, 

ularning taʼlim jarayonida qoʻllanishi orqali oʻquvchilarning kasbiy tayyorgarligi, 

kompetensiyasi va mehnat bozoriga tayyorligi sezilarli oshishi mumkinligi koʻrsatildi. 

Shuningdek, talaba markazli yondashuvni joriy etish orqali oʻqitish emas, balki oʻrganish 

jarayoniga eʼtibor qaratish, oʻquv rejalari moslashuvchanligini taʼminlash, mustaqil taʼlim va 

reflektiv baholash vositalarini kengaytirish orqali taʼlim jarayonining samaradorligini 

oshirishga doir aniq takliflar ilgari surildi. Bu yondashuv doirasida talabaning faol subyekt 

sifatida shakllanishi, motivatsiyasi va javobgarligi ortishi asoslangan holda yoritildi. 

XULOSA 

Ushbu maqolada Oʻzbekiston oliy taʼlim muassasalarida taʼlim sifatini oshirish 

muammosi zamonaviy ilmiy-nazariy qarashlar, xalqaro tajriba va milliy taʼlim siyosati asosida 

har tomonlama oʻrganildi. Tadqiqot davomida taʼlim sifati tushunchasi, uning indikatorlari, 

baholash mezonlari, unga taʼsir etuvchi ichki va tashqi omillar, mavjud muammolar, 

shuningdek, takomillashuv yoʻnalishlari nazariy va amaliy asosda tahlil qilindi. 

Xulosa sifatida aytish mumkinki, ilgari surilgan taklif va mexanizmlar taʼlim sifatini 

oshirishga xizmat qiluvchi tizimli, kompetensiyaga asoslangan, talaba markazli va amaliyot 

bilan uzviy bogʻlangan yondashuvlardan iborat boʻlib, ular Oʻzbekiston oliy taʼlim tizimini 

modernizatsiya qilishda nazariy va amaliy jihatdan mustahkam poydevor vazifasini bajaradi. 

Takliflar asosida ishlab chiqilgan metodik va tashkiliy choralar taʼlim jarayonining real sifatini 

oshirishga qaratilgan boʻlib, ularni OTMlar miqyosida tatbiq qilish milliy taʼlim tizimining 

xalqaro raqobatbardoshligini kuchaytirishga xizmat qiladi. 

TAKLIFLARI 

Taʼlim tizimi samaradorligini oshirishda muhim rol oʻynaydigan omillarni hisobga olgan 

holda, quyidagi takliflarni kiritish mumkin.  

1.Talaba markazli yondashuv asosida oʻqitish strategiyalarini joriy etish. Oʻqituvchilarni 

talaba markazli metodikalarga oʻrgatish boʻyicha maxsus malaka oshirish kurslari tizimli 

tashkil etilishi kerak. Oʻqitish jarayonida tanlovli fanlar ulushi kengaytirilib, talabaning 

individual oʻquv trayektoriyasi shakllantirilishi lozim. Oʻquv jarayoniga formativ baholash, 

refleksiya, portfoliolar va oʻz-oʻzini baholash elementlari joriy etilishi tavsiya etiladi. 

1. Oila va Ijtimoiy Sharoitlarning taʼlim oluvchilarga salbiy taʼsirini kamaytirish hamda 

ijobiy taʼsirini oshirish maqsadida. Ota-onalar bilan uchrashuvlar va treninglar oʻtkazish, ularga 

taʼlimning bolaga va jamiyatga taʼsirini, bilimsizlikning oqibatlarini chuqur tushuntirish foydali 

boʻladi. 

2. Amaliyotga yoʻnaltirilgan taʼlimni kuchaytirish. Har bir OTMda kamida bitta ishlab 

chiqarish korxonasi yoki xizmat koʻrsatish sohasi bilan uzluksiz hamkorlikda faoliyat 

yuritadigan “amaliyot markazi” tashkil etilishi zarur. Dual taʼlim modeli asosida haftaning 

maʼlum kunlarini talabalarning ishlab chiqarishdagi ishtirokiga ajratish, bu vaqtni oʻquv 

yuklamasidan ajratilgan mustaqil taʼlim soatlari bilan integratsiya qilish maqsadga muvofiq. Ish 

beruvchilar bilan hamkorlikda oʻquv rejalari va fan dasturlarini tahlil qilish va yangilab borish 

mexanizmlari yoʻlga qoʻyilishi kerak. 

3. Raqamli texnologiyalarni baholash va boshqaruvga integratsiyalash. Elektron taʼlim 

portallari, raqamli darsliklar, video darslar, sunʼiy intellekt asosida baholash platformalarining 

soni va sifati oshirilishi zarur. Har bir fakultetda “Raqamli taʼlim texnologiyalari koordinatori” 

lavozimi joriy etilib, oʻqituvchilarning raqamli kompetensiyalarini rivojlantirish muntazam 

yoʻlga qoʻyilishi lozim. Baholash natijalarining tahliliy algoritmlar asosida vizualizatsiyasi, 

avtomatik tahlili va tavsiyalar ishlab beruvchi tizimlar yaratilishi tavsiya etiladi. 

4. Oʻqituvchilar va rahbar xodimlar uchun sifat menejmenti boʻyicha doimiy oʻquvlar. 

Har bir OTMda “Ichki sifat nazorati boʻlimi” faoliyati kuchaytirilib, u xalqaro sifat menejmenti 

standartlariga asoslangan holda ishlashi lozim. Sifatni boshqarish, indikatorlar asosida 

strategik rejalashtirish va raqamli monitoring tizimlaridan foydalanish boʻyicha oʻqituvchi va 

dekanat xodimlari uchun amaliy seminar-treninglar yoʻlga qoʻyilishi kerak. 

5. Oʻqituvchilarning faoliyati samaradorligini baholash tizimini yangilash. Faoliyat 

baholovchi tizimlarda dars sifati, ilmiy faoliyat, pedagogik yondashuv, talaba fikri, jamoa bilan 

ishlash koʻnikmalari, raqamli kompetensiyalar va innovatsion tashabbus kabi mezonlar asosida 

kompleks baholash tizimi ishlab chiqilishi kerak. Baholash natijalari asosida moddiy va 

nomoddiy ragʻbatlantirish mexanizmlari kuchaytirilishi lozim. 

Umumiy olganda yuqoridagi takliflar taʼlim jarayonini maʼlum bir darajada 

samaradorligini oshiradi hamda taʼlim oluvchilarga taʼlim olish jarayonini qulaylashtiradi. 

